
ననరణ్యక్షితిపాలు ముట్టిన నతం డత్యుద్భటాకారుఁ డై

యని కేగెం బృథివీపరాగపటలం బాకాశముం గప్పఁగన్.

సైన్యయుగంబునం బెనఁగి సంగరరంగమునందు మ్రగ్గ

జన్యవరుండు రావణుఁడు సమ్ముఖ మై మహి సంచలింప న

న్యోన్యవధాభిలాషమున నార్చి వడిం దలపడ్డఁ జూడ సా

మాన్యము లయ్యె నప్పు డొకమాత్ర జయాపజయప్రకారముల్.

వికటము లైనహస్తములు వ్రేయుచు నోలిన తాఁకి యున్న మ

స్తకములు నుగ్గు సేయుచు నిశాతకృపాణకళావిదగ్ధుఁ డై

యొకవడిఁ బోరి డస్సి బలియుం డగుదానవుచేత నొచ్చి నే

ల కొరగునప్డు భూపతి చలంబున నాతనితోడ నిట్లనున్.

	మ.	
అని నీ కోపక పడ్డ నేమి యిఁక దైత్యాధీశ యే ధర్మవ

ర్తిని యేనిన్ శుచి నేని నాకులమునన్ దివ్యావతారుం డొకం

డనపాయుం డుదయంబు సేసి భువనం బానందముం బొంద నెం

దు నవధ్యం బగునీశిరోదశకముం దున్మాడువాఁ డుద్ధతిన్.

	ఆ.	
అనిన నసుర నగుచు నగు నగు నీయందుఁ బొంకు గలుగు నెట్లు పోలుఁ బోలుఁ

బిదపఁ జూచికొంద మిది నీవు గొ మ్మని, పరిఘ నతనిశిరము పగుల వ్రేసె.

ఆర్చి విజయోత్సవమునం, బేర్చినచలమున వరంబు పెంపున సొంపుం

దీర్చి దిగులు రాజులయెదఁ, గూర్చి విడిసె మగుడ దైత్యకోటి మదింపన్.

	క.	
ఇమ్మెయి నచట నచట య, జ్ఞములుఁ దపములును ధర్మచర్యలు బహువి

ఘ్నములఁ బెట్టుచుఁ గలయం, గ్రుమ్మరి నరవరుల నొక్కకోటికిఁ దెచ్చెన్.

ఒకనాఁ డొక్కెడఁ బోయి పోయి దివి నత్యుచ్చైఃపయోదంబు నె

క్కి కడుం జె న్నగువీణ చే నమర నక్షీణప్రభావుండు సం

ఖ్యకళాసంజనకుండు నారదుఁడు రాఁగాఁ జూచి యాసన్నపు

ష్పకుఁ డై భక్తిఁ గృతప్రణాముఁ డగుచున్ సల్లాపసౌఖ్యంబునన్.

	ఆ.	
అసురవరుఁడు గుశల మడిగిన నుచితసం, భాషణంబు సేసి బంధుభావ

మాదరమున నెఱపి యమ్ముని మానవ, హితముఁ గోరి యతని కిట్టు లనియె.

నారదచోదితుఁ డై రావణుఁడు యమునిమీఁదికిఁ జనుట

	మ.	
ధరణీచక్రమునందు నీవు సమరోత్సాహంబున రాజులం

బొరిపుచ్చం గనుఁగొంచు వించు మది నేప్రొద్దున్ ముదం బందుదున్

హరియుద్ధంబును శూలిసంగరము దేవాధీశుసంగ్రామముం

గర మర్థి న్మును సూతు నాకు నవి వేడ్కం జేయ వి ట్లెమ్మెయిన్.

	క.	
ఏ నీకు నొకటి సెప్పెద, దానవకులముఖ్య దేవతలకు నవధ్యుం

డైననినుఁబోటివాఁ డీ, మానవుల జయింప విక్రమంబును గలదే.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

